
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի ընդունման անհրաժեշտությունը.
Սույն նախագծի (այսուհետ` Նախագիծ) ներկայացումը պայմանավորված է 2022 թվականի ապրիլի 28 ՀՀ կառավարության «Ուսուցիչների կամավոր ատեստավորման, կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման կարգը հաստատելու մասին» թիվ 596-Ն որոշմամբ հաստատված կարգի 5-րդ մասի 70-րդ կետով և 2022 թվականի նոյեմբերի 4-ի ՀՀ ԿԳՄՍ նախաթարի թիվ 1348-Ա հրամանով պայմանավորված կամավոր ատեստավորում անցած մանկավարժների դրույքաչափերի և հավելավճարների բարձրացման անհրաժեշտությունից:
Ընթացիկ իրավիճակը և խնդիրները. 
Միջոցառման շրջանակներում  2022 թվականի սեպտմբերի 17-ին, 18-ին, 24-ին, 25-ին և հոկտեմբերի 1-ին, 2-ին անցկացվել է ատեստավորվող ուսուցիչների առարկայական գիտելիքի ստուգում՝ 5-12-րդ դասարաններում հայոց լեզու, եզդիերեն, ասորերեն, պատմություն (թեստայինև ոչ թեստային տարբերակ), հայոց եկեղեցու պատմություն, հասարակագիտություն, մաթեմատիկա, ինֆորմատիկա, ֆիզիկա, քիմիա, կենսաբանություն, աշխարհագրություն, ռուսաց լեզու, անգլերեն, ֆրանսերեն, գերմաներեն, կերպարվեստ, տեխնոլոգիա, երգ-երաժշտություն, ՆԶՊ և ֆիզկուլտուրա առարկաները դասավանդող ուսուցիչների համար: «Ատեստավորման նոր համակարգի ներդրում` ուղղված ուսուցիչների որակի բարձրացմանը» միջոցառման շրջանակներում ատեստավորվող ուսուցիչների  առարկայական գիտելիքի ստուգման նպատակով հայտ ներկայացրած 3883 ուսուցչից ատեստավորմանը մասնակցել  են  2329-ը, որոնցից 1090 ուսուցիչ հաղթահարել են 70 միավորի շեմը և կստանան 30-50% հավելավճար /հաշվարկները կցվում են/: 
Տեղեկացնում եմ, որ գումարները ՀՀ մարզպետարանների ենթակայությամբ գործող ուսումնական հաստատությունների համար հաշվարկվել են 10%-ի շեղումով՝ 668 ուսուցչի համար, քանի որ առկա է ուսուցիչների շարժ մարզից մարզ /կամավոր ատեստավորման են ներկայացվել մեկ ուսումնական հաստատությունից, սակայն արդեն փաստացի աշխատում են այլ ուսումնական հաստատությունում/: 
Հիմք ընդունելով վերոգրյալը անհրաժեշտություն է առաջացել 2022 թվականի ՀՀ պետական բյուջեի «1192. Կրթության որակի ապահովում» ծրագրի «11010. Ատեստավորման նոր համակարգի ներդրում՝ ուղղված ուսուցիչների որակի բարձրացմանը» միջոցառման հատկացումներում՝ ըստ կատարողների (ԲՍԿ-ների) կատարել համապատասխան փոփոխություններ:
Կարգավորման նպատակը և բնույթը. 
2022 թվականի ապրիլի 28 ՀՀ կառավարության «Ուսուցիչների կամավոր ատեստավորման, կամավոր ատեստավորման արդյունքով ուսուցչի դրույքաչափի և դրան հատկացվող հավելավճարի տրամադրման, կամավոր ատեստավորման հանձնաժողովի ձևավորման կարգը հաստատելու մասին» թիվ 596-Ն որոշմամբ հաստատված կարգի 5-րդ մասի 70-րդ կետով 2022 թվականի նոյեմբերի 4-ի ՀՀ ԿԳՄՍ նախաթարի թիվ 1348-Ա հրամանով պայմանավորված կամավոր ատեստավորում անցած մանկավարժների դրույքաչափերի և հավելավճարների բարձրացումը:
Նախագծի մշակման գործընթացում ներգրավված ինստիտուտները և անձինք.
 Նախագիծը մշակվել է ՀՀ կրթության, գիտության, մշակույթի և սպորտի նախարարության աշխատակիցների կողմից:
Իրավական ակտի կիրարկման դեպքում ակնկալվող արդյունքը.
Կամավոր ատեստավորում անցած մանկավարժների դրույքաչափերի և հավելավճարների բարձրացում:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Նախագիծը բխում է ՀՀ կառավարության 18.08.2021 թվականի N 1363-Ա որոշմամբ հաստատված ՀՀ կառավարության 2021-2026 թթ. Ծրագրի «4.Մարդկային կապիտալի զարգացում» բաժնի «4.3.Կրթություն» ենթաբաժնի հանրակրթությանը վերաբերող 1-ին պարբերությունից «ներդնել ուսուցիչների մասնագիտական զարգացման տարբերակված քաղաքականություն՝ ելնելով ուսուցիչների տարբեր խմբերի կարիքներից, ներդնել ուսուցչի աշխատանքային առաջխաղացման, մասնագիտական շարունակական զարգացման և վարձատրության փոխկապակցված մեխանիզմ՝ հնարավորություն ընձեռելով բոլոր ուսուցիչներին ունենալու առնվազն աշխատավարձի 30-50 տոկոս բարձրացում, ամբողջությամբ վերանայել մանկավարժական կրթության համակարգը՝ երիտասարդների շրջանում ուսուցչի մասնագիտությունը դարձնելով պահանջված, հեղինակավոր և արդիական»:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկան









